ԱՄՓՈՓԱԹԵՐԹ

<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2009 ԹՎԱԿԱՆԻ ՀՈՒՆԻՍԻ 26-Ի  N 728-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2009 ԹՎԱԿԱՆԻ ՀՈՒՆԻՍԻ 26-Ի  N 792-Ն ՈՐՈՇՄԱՆ ՄԵՋ   ՓՈՓՈԽՈՒԹՅՈՒՆՆԵՐ    ԿԱՏԱՐԵԼՈՒ  ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	NN
	Առարկության, առաջարկության հեղինակը¸ գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4
	5

	1.
	ՀՀ տարածքային կառավարման և զարգացման նախարարություն

09.03.2016թ.  

N 01/16/80-16

	ՀՀ կառավարության 2009 թվականի հունիսի 26-ի №728-Ն որոշման (այսուհետ՝ որոշում) մեջ կիրառվում են այնպիսի հասկացություններ, որոնք «Հայաստանի Հանրապետության վարչատարածքային բաժանման մասին» Հայաստանի Հանրապետության օրենքում լրացումներ և փոփոխություններ կատարելու մասին» ՀՀ օրենքի (ընդունված 24․11․2015թ․թիվ 148-Ն) համաձայն՝ դուրս են եկել կիրառությունից: Մասնավորապես, այդ օրենքի 4-րդ հոդվածի համաձայն՝ «քաղաքային համայնք» և «գյուղական համայնք» բառերը փոխարինվել են «համայնք» բառով: 

Այդ նույն օրենքի 6-րդ հոդվածի համաձայն՝ ՀՀ Սյունիքի մարզի Տաթև, Հալիձոր, Շինուհայր (որոնք որոշման մեջ դիտարկվում են որպես առանձին համայնքներ) համայնքները միավորվել են, և, որպես բնակավայր մտնում են ներկայիս Տաթև համայնքի կազմի մեջ:

Առաջարկում ենք ներկայացվող «ՀՀ կառավարության 2009 թվականի հունիսի 26-ի №728-Ն որոշման մեջ փոփոխություններ և ՀՀ կառավարության 2009 թվականի հունիսի 26-ի №792-Ն որոշման մեջ փոփոխություն կատարելու մասին» ՀՀ կառավարության որոշման նախագծում ներառել վերոնշյալ նոր կարգավորումներից բխող փոփոխություններ:


	Ընդունվել է:
Ընդունվել է:

	Որոշման նախագծում «քաղաքային համայնք» և «գյուղական համայնք» բառերը փոխարինվել են «համայնք» բառով:
Որոշման նախագծում Տաթև, Հալիձոր և Շինուհայր  բառերը փոխարինվել են Տաթև բառով: 



	2.
	ՀՀ ֆինանսների նախարարություն 

06.06.2016թ.  

N 01/11-1/15779-16
	Քաղաքաշինական փաստաթղթերի մշակման ծառայությունների ձեռքբերումն իրականացվում է «Գնումների մասին» ՀՀ օրենքի 18-րդ հոդվածով նախատեսված մրցակցային երկխոսության ընթացակարգով (այսուհետ` ընթացակարգ)` ՀՀ կառավարության 2011թ. փետրվարի 10-ի թիվ 168-Ն որոշմամբ սահմանված կարգով` հաշվի առնելով հետևյալ պահանջներն ու առանձնահատկությունները.

1. ընթացակարգի գնահատող հանձնաժաղովի կազմում որպես խորհրդատուներ ընդգրկվում են առնվազն թվով երեք ճարտարապետներ,

2. ընթացակարգի առաջին փուլի հրավերում որպես կատարողականի կամ գործառութային (ֆունկցիոնալ) նկարագրերի նախնական տարբերակ սահմանվում է տվյալ համայնքի քաղաքաշինական զարգացման հայեցակարգը,

3. ընթացակարգի 1-ին փուլին մասնակիցները հայտով ներկայացնում են կառուցապատման ներդրումային հայեցակարգ, որոնք տվյալ համայնքի ղեկավարը ուղարկում է լիազոր մարմնին` շահագրգիռ մարմինների հետ քննարկելու և համապատասխան եզրակացություններ տրամադրելու համար,

4. լիազոր մարմնի կողմից դրական եզրակացություն ստացած հայտերով ներկայացված կառուցապատման ներդրումային հայեցակարգերի հիման վրա հաստատվում է գնման առարկայի կատարողականի կամ գործառութայնին /ֆունկցիոնալ/ վերջնական նկարագիրը, որի հիման վրա էլ գնահատող հանձնաժողովը հաստատում է 2-րդ փուլի հրավերը:

«Իրավական ակտերի մասին» ՀՀ օրենքի 43-րդ հոդվածի 4-րդ մասի համաձայն` եթե իրավական ակտն ի կատարումն կամ համաձայն նույն կամ ավելի բարձր իրավաբանական ուժ ունեցող իրավական ակտի կամ դրա մասի է ընդունվում, ապա ընդունվող իրավական ակտի նախաբանում հղում է կատարվում այդ իրավական ակտին` նշելով դրա կրճատ անվանումը և դրա համապատասխան մասը: 

Ելնելով վերոգրյալից` առաջարկում ենք Նախագիծը համապատասխանեցնել վերոնշյալ դրույթին, միաժամանակ շտկելով Նախագծով հաստատվող հավելվածների համարկալումը: 


	Ընդունվել է:
Ընդունվել է:
Ընդունվել է:
Ընդունվել է:
Ընդունվել է :
Ընդունվել է:

	Որոծման նախագծի տեքստը խմբագրվել է: 

Որոշման նախագծի տեքստը խմբագրվել է:

Որոշման նախագծի տեքստը խմբագրվել է:

Որոշման նախագծի տեքստը խմբագրվել է:

Որոշման նախագծի տեքստը խմբագրվել է:

Որոշման հավելվածների համարակալումը ուղղվել է:

	3.
	ՀՀ էկոնոմիկայի նախարարություն

27.05.2016թ. 

N 01/10.4/4205-16
	Առաջարկություններ և դիտողություններ չկան:
	Ընդունվել է ի գիտություն:
	

	4.
	ՀՀ մշակույթի նախարարություն
30.05.2016թ. 

N 01/14.2/2489-16
	Առաջարկություններ և դիտողություններ չկան:
	Ընդունվել է ի գիտություն:
	

	5.
	ՀՀ բնապահպանության նախարարություն
09.06.2016թ. 

N 1/04.3/11094-16

	ՀՀ բնապահպանության նախարարությունը  <<ՀՀ կառավարության 2009 թվականի հունիսի 26-ի N 728-Ն որոշման մեջ փոփոխություններ և ՀՀ կառավարության 2009 թվականի հունիսի 26-ի N 792-Ն որոշման մեջ փոփոխություն կատարելու մասին>> ՀՀ կառավարության որոշման նախագծի վերաբերյալ հայտնում է.

1. նախագծում քաղաքաշինական գործունեության հատուկ կարգավորման օբյեկտների ցանկում <<Դիլիջան ազգային պարկ>>-ի ներառումը հակասում է <<Հայաստանի Հանրապետության Տավուշի մարզի Դիլիջան քաղաքային համայնքի և հարակից տարածքների զարգացման և ներդրումների խրախուսման մասին>> ՀՀ օրենքի դրույթներին, քանի որ վերոնշյալ օրենքի 9-րդ հոդվածի 1-ին մասի քաղաքաշինական գործունեության հատուկ կարգավորման օբյեկտ է հանդիսանում Դիլիջան քաղաքային բնակավայրը, որը չի ներառում  <<Դիլիջան ազգային պարկ>>-ը, մինչդեռ որոշման նախագծի հիմնավորման մեջ նշված է, որ նախագիծը մշակվել է վերը նշված օրենքի հիման վրա,

2. 11-րդ կետում <<«Սևան» ազգային պարկի տարածքում` Հայաստանի Հանրապետության կառավարության 2008 թվականի դեկտեմբերի 18-ի N 1563-Ն որոշումներով>> բառերը փոխարինել <<«Սևան ազգային պարկ»-ի և Սևանա լճի հետ կապված իրավահարաբերությունները կանոնակարգող օրենսդրությամբ>> բառերով,

3. 24-րդ կետում <<Շրջակա միջավայրի վրա ազդեցության գնահատման և փորձաքննության մասին>> Հայաստանի Հանրապետության օրենքով>>  բառերը հանել, կետի վերջում <<համաձայնեցմանը>> բառից հետո լրացնել <<, իսկ <<Շրջակա միջավայրի վրա ազդեցության գնահատման և փորձաքննության մասին>> ՀՀ օրենքով (այսուհետ՝ Օրենք) սահմանված դեպքերում հետագա գործառույթներն իրականացվում են Օրենքով սահմանված կարգով  և ժամկետներում:>> բառերով,

4. 27-րդ կետում <<բացասական եզրակացության դեպքում>> բառերից հետո լրացնել <<, բացառությամբ շրջակա միջավայրի վրա ազդեցության փորձաքննական բացասական եզրակացությունից, որի առկայության դեպքում  գործընթացները դադարեցվում են>> բառերով, որի համար հիմք է հանդիսանում <<Շրջակա միջավայրի վրա ազդեցության գնահատման և փորձաքննության մասին>>  ՀՀ օրենքի 20-րդ հոդվածի 6-րդ մասը, այն է <<առանց փորձաքննական դրական եզրակացության արգելվում է հիմնադրութային փաստաթղթի ընդունումը կամ նախատեսվող գործունեության իրականացումը>>, Օրենքը  փորձաքննական եզրակացության վերանայում չի նախատեսում,

5. Հաջորդող բոլոր կետերի փոփոխություններն ու ձևակերպումներն անհրաժեշտ է համապատասխանեցնել վերոնշյալ առաջարկություններին և Օրենքի պահանջներին,

6. Անհասկանալի է կարգի 13-րդ և 35-րդ կետերում օգտագործված <<միջգերատեսչական հանձնաժողով>> և <<գնահատող հանձնաժողով>>  հասկացությունները, ինչ իրավական ակտով է ստեղծվել, ովքեր են անդամները, ինչ գործառույթներ է իրականացնում:
   Ընդհանուր առմամբ նախագիծը շարադրված է բավականին անհասկանալի և հակասական, այն խմբագրման և պարզեցման  կարիք ունի:


	Ընդունվել է:

Ընդունվել է:

Ընդունվել է մասնակի:

 Ընդունվել է մասնակի:
Ընդունվել է:

Ընդունվել է:


	Որոշման նախագծի հիմնավորումը խմբագրվել է:
Որոշման նախագծի 11-րդ կետը խմբագրվել է:

Նախագծի 24-րդ կետում հղումը կատարվել է <<Շրջակա միջավայրի վրա ազդեցության գնահատման և փորձաքննության մասին>> ՀՀ օրենքին` դիտարկելով Օրենքով սահմանված դեպքերը և ոչ թե կարգը և ժամկետները:
Ելնելով վերոգրյալից <<եզրակացություն>> բառը փոխարինվել է <<կարծիք>>բառով:
Որոշման նախագծի 27-րդ կետով պահանջվող փաստաթղթերը և կարծիքները ներկայացվում են առաջին փուլում` մինչև երկրորդ փուլում վերջնական նախագիծը շրջակա միջավայրի վրա ազդեցության փորձաքննության ներկայացնելը:
  Սույն կետով  տրամադրվում են համապատասխան մարմինների կարծիքներ` գործընթացում  հետագա անճշտություններն ու անհամապատասխանությունները բացառելու նպատակով:
Ելնելով վերոգրյալից <<եզրակացություն>> բառը փոխարինվել է <<կարծիք>>բառով:

Որոշման նախագծի տեքստը խմբագրվել է:

Որոշման նախագծի տեքստը խմբագրվել է:



	6.
	ՀՀ կառավարությանն առընթեր անշարժ գույքի կադաստրի պետական կոմիտե
23.05.2016թ. 

N ՄՍ/2924-16


	Առաջարկություններ և դիտողություններ չկան:
	Ընդունվել է ի գիտություն:
	

	7.
	Երևանի քաղաքապետարան
27.05.2016թ. 

N 01/7-30792-Հ
	<<ՀՀ կառավարության 2009 թվականի հունիսի 26-ի N728-Ն որոշման մեջ փոփոխություններ և ՀՀ կառավարության 2009 թվականի հունիսի 26-ի N792-Ն որոշման մեջ փոփոխություն կատարելու մասին>>                    ՀՀ կառավարության որոշման նախագծի վերաբերյալ տեղեկացնում եմ հետևյալը.

    1.  Նախագծի 17-րդ կետի 2-րդ ենթակետով նախատեսվել է, որ ՀՀ քաղաքաշինության նախարարությունը համակարգում է հատուկ կարգավորման օբյեկտների պլանավորման և կառուցապատման գործընթացները, մինչդեռ ՀՀ Սահմանադրության 179-րդ հոդվածի համաձայն` տեղական ինքնակառավարումը` տեղական ինքնակառավարման մարմինների իրավունքն ու կարողությունն է` համայնքի բնակիչների շահերից ելնելով, Սահմանադրությանը և օրենքներին համապատասխան, սեփական պատասխանատվությամբ լուծելու համայնքային նշանակության հանրային հարցերը, հետևաբար լիազոր մարմնի կողմից չի կարող համակարգվել տեղական ինքնակառավարման մարմինների լիազորությունների իրականացումը:
    2.  ՀՀ Սահմանադրության 182-րդ հոդվածի 5-րդ մասի համաձայն` տեղական ինքնակառավարման մարմինների լիազորությունները սահմանվում են օրենքով, մինչդեռ նախագծի 22-րդ, 28-րդ, 29-րդ և այլ կետերով տեղական ինքնակառավարման մարմինների համար սահմանվում են լիազորություններ:

    3.  Նախագծի 26-րդ կետի դրույթները հակասում են ՀՀ կառավարության 19.03.2015 թվականի N596-Ն որոշման դրույթներին:

    4.  Նախագծի 30-րդ կետով նախատեսված հարաբերությունները չեն կարող իրականացվել <<Երևան քաղաքում տեղական ինքնակառավարման մասին>>  ՀՀ օրենքի պահանջներին համապատասխան, քանզի օրենքը նման կարգավորումներ չունի:

    5.  Նախագծի 32-րդ կետը հակասում է «Հասարակության և պետության կարիքների համար սեփականության օտարման մասին» ՀՀ օրենքին:

    6.  Նախագծի VII գլխի դրույթները հակասում են գնումների մասին ՀՀ օրենսդրությանը: Բացի այդ, ինչպես պետք է ընտրվեն նախագծի 35-րդ կետով սահմանված համայնքի ներկայացուցիչները:

    7.  Նախագծի 60-րդ և 62-րդ կետերում առկա են  տեխնիկական վրիպակները (հղումները կետերին սխալ է կատարված):

   8.  Նախագծի 62-րդ կետով սահմանված համաձայնեցումներն առաջարկում ենք նախատեսել միայն նախագծի 17-րդ կետի 3-րդ ենթակետի «ա» պարբերությունում նշված դեպքում:

       Ելնելով վերը շարադրվածից, գտնում ենք, որ նախագիծը կարիք ունի էական վերանայման, ուստի առաջարկում ենք այն հանել շրջանառությունից և հարցը քննարկել աշխատանքային կարգով:


	Չի ընդունվել:

Չի ընդունվել:

Չի ընդունվել:
Ընդունվել է:

Ընդունվել է:

Ընդունվել է:
Ընդունվել է:

Չի ընդունվել:


	Խնդրի վերաբերյալ աշխատանքային կարգով կազմակերպվել է քննարկում, որի արդյունքում դիտողությունը հետ է վերցվել:
Խնդրի վերաբերյալ աշխատանքային կարգով կազմակերպվել է քննարկում, որի արդյունքում դիտողությունը հետ է վերցվել:

Խնդրի վերաբերյալ աշխատանքային կարգով կազմակերպվել է քննարկում, որի արդյունքում դիտողությունը հետ է վերցվել:

     Նախագծի 30-րդ կետը խմբագրվել է:
 Նախագծի 32-րդ կետը խմբագրվել է:
  Խնդիրը քննարկվել է ֆինանսների նախարարության հետ:Նախագիծը խմբագրվել է:

  60-րդ և 62-րդ կետերը խմբագրվել են:

  Խնդրի վերաբերյալ աշխատանքային կարգով կազմակերպվել է քննարկում, որի արդյունքում դիտողությունը հետ է վերցվել:



	
	ՀՀ արդարադատության նախարարություն
01.07.2016թ. 

N 01/8324-16

	       1.  Նախագծի նախաբանն անհրաժեշտ է խմբագրել` նկատի ունենալով «Իրավական ակտերի մասին» Հայաստանի Հանրապետության օրենքի 43-րդ հոդվածի 4-րդ մասի պահանջները, մասնավորապես` անհրաժեշտ է նշել Հայաստանի Հանրապետության կառավարության 2016 թվականի հունվարի 14-ի N131-Ն որոշման կրճատ անվանումը: Նախաբանում անհրաժեշտ է հղում կատարել նաև «Հայաստանի Հանրապետության Տավուշի մարզի Դիլիջան քաղաքային համայնքի և հարակից տարածքների զարգացման և ներդրումների խրախուսման մասին» Հայաստանի Հանրապետության օրենքին` համաձայն նախագծի հիմնավորմանը:

        2. Նախագծի 1-ին կետի 10-րդ ենթակետում անհրաժեշտ է «հանել» բառը փոխարինել «ուժը կորցրած ճանաչել» բառերով` համաձայն «Իրավական ակտերի մասին» Հայաստանի Հանրապետության օրենքի 70-րդ հոդվածի  պահանջների:

       3. Նախագծի 2-րդ կետով հաստատվող հավելվածի 1-ին կետում անհրաժեշտ է «սահմանվում է» բառերը փոխարինել «կարգավորվում են» բառերով, իսկ «կարգը» բառը «հետ կապված հարաբերությունները» բառերով` նկատի ունենալով «Իրավական ակտերի մասին» Հայաստանի Հանրապետության օրենքի 14-րդ հոդվածի  պահանջները:

       4. Նախագծի 2-րդ կետով հաստատվող հավելվածի 33-րդ, 49-րդ կետերում անհրաժեշտ է ճիշտ  նշել իրավական ակտի տվյալների հերթականությունը`  նկատի ունենալով «Իրավական ակտերի մասին» Հայաստանի Հանրապետության օրենքի 39-րդ հոդվածի 4-րդ մասի պահանջները:

       5. Նախագծի 2-րդ կետով հաստատվող հավելվածի բաղկացուցիչ մաս համարվող քաղաքաշինական հատուկ կարգավորման օբյեկտների տարածքներում կառուցապատման (վերակառուցման) Հայաստանի Հանրապետության քաղաքաշինության նախարարություն ներկայացվող փաստաթղթերի կազմի 4-րդ կետում «կադաստրի» բառից հետո լրացնել «պետական կոմիտեի» բառերը:

        6. Նախագիծն իր մեջ պարունակում է Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետի 1-ին, 3-րդ, 5-րդ, 6-րդ ենթակետերով  նախատեսված  կոռուպցիոն գործոններ, որոնք  դրսևորվում են պաշտոնատար անձանց իրավունքների ու պարտականությունների ոչ հստակությամբ,  կարգավորման բացերի և լիազորությունների հայեցողական լայն շրջանակի  առկայությամբ:  Կարգավորման բացերի առկայությունը դրսևորվում է այս կամ այն հարցի ոչ կարգավորված  լինելու, չկարգավորված ոլորտի այս կամ այն բնույթի գործունեության, ինչպես նաև պետական մարմիններին վերապահված գործառույթների կամայական մեկնաբանման հնարավորության միջոցով:  Այսպես` նախագծի 24-րդ, 25-րդ, 27-րդ կետերով ամբողջական կարգավորված չեն այն հարցերը, թե որ դեպքերում է պետական մարմինների  կողմից տրամադրվում  բացասական եզրակացություն, ինչը կարող է նաև որոշակի հանգամանքների առկայության դեպքում պաշտոնատար անձանց սեփական հայեցողությամբ գործելու անհարկի լայն հնարավորություն ընձեռել: Այդ առումով անհրաժեշտ է նախագծով հստակ ամրագրել բոլոր այն դեպքերը, երբ պետական մարմինների կողմից կտրամադրվի բացասական եզրակացություն:


	Ընդունվել է:
Ընդունվել է:

Ընդունվել է:

Ընդունվել է:

Ընդունվել է:

Ընդունվել է:


	Նախագծի նախաբանը խմբագրվել է:
Նախագծի 1-ին կետի 10-րդ ենթակետը խմբագրվել է:
Նախագծի 2-րդ կետով հաստատվող հավելվածի 1-ին կետը խմբագրվել է:
Նախագծի 2-րդ կետով հաստատվող հավելվածի 33-րդ և 49-րդ կետերը խմբագրվել են:

Նախագծի 2-րդ կետով հաստատվող հավելվածի բաղկացուցիչ մաս համարվող քաղաքաշինական հատուկ կարգավորման օբյեկտների տարածքներում կառուցապատման (վերակառուցման) ժամանակ Հայաստանի Հանրապետության  կառավարությանն առընթեր քաղաքաշինության պետական կոմիտե ներկայացվող փաստաթղթերի կազմի 4-րդ կետը խմբագրվել է:

Նախագծի 2-րդ կետով հաստատվող հավելվածի 27-րդ կետը խմբագրվել է:



ՀՀ ԿԱ քաղաքաշինության 

պետական  կոմիտեի նախագահ                 Նարեկ Սարգսյան
